
Ålhus og Helgheim sokneråd   Referat    09.05.22

	Styre, råd og utval

Ålhus og Helgheim sokneråd 
	Møtestad

Skei misjonshus
	Møtedato

09.05.2022

	Arkiv nr.

	Møtestart
19.00
	Møteslutt
21.15


Til stades på møtet:
	Desse møtte: 
Aud Anny Tveit Solheimsnes, Merete Oline Helgheim, Magne Kvinge, Laila Støfring, Einar Hansen, Astrid Aardalsbakke Feldt, Svein Årdalsbakke, Steinar Dvergsdal, Hildegunn Huus, Erna Dvergsdal Krøke, Britt-Jannicke S. Lundal, Maria Sture, Silje Sørebø.

	Meldt forfall: 
Irene Muren Knapstad, Reidun Gravdal Nedrebø, Ellinor Østenstad, Arvid Tveit, Nina Årseth Solheim.

	Saker: 20/22–27/22


Utskrifter:

	Faste- og vara medlemmar (jf lister).




Praktisk informasjon før møtestart: Ålhus sokn utset soknerådsmøtet sitt til 18. mai klokka 18.00 på Vassenden kyrkjesenter.
Astrid Feldt opna møtet med teksten Hvitveisen frå boka Livets Årstider.
Sakliste:

Sak  20/22
Godkjenning av innkalling.



Innkallinga vart godkjend utan merknader.
Sak 21/22
Godkjenning av referat 28.03.2022



Referatet vart godkjend utan merknader.
Sak 22/22 
Gudstenesteplan 

Silje la fram gudstenesteplanen. 
· Silje skal ha nokre frihelger på rad i vår fordi ho ikkje har hatt frihelg på lenge no.

· Gudstenesta i Kjøsneshogen er flytta til 10. juli for å kunne ha gudstenesta klokka 11.

· Gudstenesta 7. august 11.00 i Ålhus sokn vert friluftsgudsteneste på fjelltrimposten ved Systestøylen. Her kan vi kontakte Sissel Gjesdal Sægrov. Silje fylgjer opp dette. 
· Det er ikkje lagt gudsteneste til 21. august, men det er lagt to gudstenester til 28. august. Ein av desse skal vere generasjonsgudsteneste. 
· 4. og 11. september vert det konfirmantjubileum.
· Neste år må vi vurdere når vi skal ha  konfirmantjubileum. Skal det vere på hausten eller våren? Dette fordi det komande kullet med jubileumskonfirmantar  vart konfirmert på våren.
· Hausttakkefest vert 18. september.

· 2. oktober er det utdeling av 4-års bok.
· 16. oktober er det Jazz på Jølst.
· 23. oktober er det utdeling av 6-års bok.

· 6. november er det både minnegudsteneste og trygg-til-natta-gudsteneste.

Ordskifte
· Jubileumsgudsteneste: Det er kjekt for dei å kome tilbake til kyrkja dei vart konfirmerte i – Ålhus kyrkje. Det er dette som er planlagt no. 

· Det er veldig fint med utegudstenester, og dette er lågterskel. Når gudstenesta i Kjøsneshogen er flytta, er det kanskje færre som får med seg denne utandørsgudstenesta.

· Kanskje kan vi samarbeide med speidarane om ein utandørsgudsteneste på kveldstid til hausten eller til neste år. Om vi legg det til hausten, kan vi opne speidarplassen med gudsteneste. Vi stengjer gudstenesta 25. september for dåp, og Svein høyrer med leiargruppa til speidarane om vi kan ha speidargudsteneste denne dagen. 
· Det er fleire stader på lista at det er gudsteneste i fleire kyrkjer i Jølster same dag. Då vert det totalt sett færre frammøtte, fordi det er nokon som går på gudsteneste i fleire av kyrkjene. 

· Det er fint at det er minnegudsteneste i alle kyrkjene. 

· Økonomisk, og med tanke på miljøet, er det meir energieffektivt å ha gudsteneste på Vassenden kyrkjesenter enn i Ålhus kyrkje i vinterhalvåret. 
· Vi må bruke Ålhus kyrkje også i vinterhalvåret, men vi kan vere medvitne på dette.

· Vi må ikkje stille oss slik at vi tapar midlar/løyvingar på at vi ikkje brukar kyrkja.   

Sak 23/22
Kyrkjelydstur

Astrid la fram

· På førre møte drøfta vi to alternativ til reisemål: Kvernsteinsparken i Hyllestad og Orheimstunet i Nordfjord.

· Laurdag er ein god vekedag å reise på, eventuelt sundag 21. august når det ikkje skal vere gudsteneste. Soknerådet ynskjer å leggje turen til sundag 21. august.
· I Orheimtunet tek dei 150,- for omsyning i museet, og vi kan få oss litt kaffi der. Om vi skal ete skikkeleg, må vi ta med niste.
· Når vi fyrst reiser på ein sundag, kan vi vere med på ei gudsteneste der vi reiser – Stårheim kyrkje om mogleg. 
· Etter dette kan vi reise vidare mot Vestkapp. 
· Sokneråda ynskjer å ha Orheimtunet og Vestkapp som reisemål. Nemnda jobbar vidare med dette, og vurderer program og kostnader.
· Vi sparer kvernsteinsparken i Hyllestad til ein seinare tur. 
· Vi bør kalle turen for noko anna enn «kyrkjelydstur». Turen skal vere eit tilbod til alle i Jølster. Vi må nå ut til flest mogleg med tilbodet, mellom anna gjennom Hyrdingrøysta i juni.
Sak 24/22
Kulturarrangement – bruk av midlar (aktivitetstilskot og kulturmidlar frå OVF)

Astrid la fram

· Silje har hatt kontakt med dei som skal kome på arrangementa. Nokre datoar er flytta på for at det skal passe for dei som kjem. Det kan verte fleire endringar av tid/dato.
· Midlane til kulturarrangementa kjem frå fond, Fellesrådet og Jølster folkeakademi. Det er viktig at vi brukar dei midlane vi har fått.
Dei planlagte arrangementa

· Onsdag 15. juni klokka 19.00: Kulturkveld i Helgheim kyrkje med Veitebergsøstrene – i samband med den nye kunsten. Vi har utfordra søstrene på å snakke om den nye kunsten. Gratis inngang. Helgheim sokneråd syter for kyrkjekaffi. 

· Torsdag 1. september klokka 19.30: Kulturkveld med forfattar Brynjulf Jung Tjønn på Vassenden kyrkjesenter. Inngangspengar.  
· Tysdag 15. november klokka 19.00: Forteljinga om Josef i Ålhus kyrkje med forteljar Helga Samset. Inngangspengar. Songkveld i Prestegarden etterpå (gratis).
· Tysdag 17. januar: Temakveld med Per Arne Dahl i Helgheim sokn. Vi kjem tilbake til detaljane her seinare.
Ordskifte

· Det går bra om det vert slik at arrangementa i Ålhus sokn har inngangspengar, men ikkje dei i Helgheim sokn. Dette handlar om typen arrangement, og ikkje kvar dei er. 

· Når vi er i eit kyrkjerom, er det greitt at det ikkje kostar veldig mykje å få kome inn.  
· Det er viktig at vi får ut informasjon om arrangementa i heile Sunnfjord kommune. 

· Vi kan sjå på kostnader for arrangementa, og ut ifrå dette fastsetje inngangspengane. 

· Dei som skal jobbe vidare med arrangementa får fridom til å vurdere inngangspengar ut ifrå kostnader. Sokneråda ynskjer ikkje at inngangspengane skal vere meir enn kr. 150,-

· Dersom vi ikkje får brukt alle midlane til desse arrangementa, kan det som vert til overs gå til medarbeidarfest i februar. 
Sak 25/22
50-års konfirmantar

Astrid la fram

· Kvart sokneråd må ta føre seg planlegging og detaljar kvar for seg.
· Ålhus sokneråd plar lage til middag etter gudstenesta på søndag. Helgheim sokneråd set ned ein komité av 50-års konfirmantane, og desse lagar til ein fest/samling på hotellet laurdag. Astrid tek ansvar for å få denne komitéen på plass. Kyrkjekontoret har mal på invitasjon som vi sender ut til 50-års konfirmantane i løpet av juni.
· Samling i prestegarden kan også vere ein god idé. Ålhus sokneråd tek ei avgjerd om dette i neste møte (18.mai).
Sak 26/22   
Evaluering av konfirmantfesten


Astrid la fram

· I år var det begge sokneråda som stilte opp med både dekking av bord på torsdag og under sjølve festen på fredag. Dette fordi sokneråda syntest det var vanskeleg å spørje konfirmantforeldre frå i fjor om å hjelpe til, i  og med at det ikkje har vore konfirmantfest dei to siste åra grunna korona.
· Det var mange som stilte opp, og arbeidet gjekk fort og godt. Det var god stemning på kjøkenet.

· Det var ein del konfirmantar som ikkje åt suppa. Det går an å vurdere ein annan type mat neste år, til dømes burger eller tacosuppe. 

· Vi valde is i staden for kake, og vi fekk gode tilbakemeldingar på dette. Vi vart også raskare ferdig med å rydde fordi vi valde is.
· Det er ein stor fordel at dei som er på kjøkenet har lange skift, så folk veit kva dei skal gjere. 

· Ei mogleg løysing for neste år er at soknerådet står på kjøkenet, men at fjorårskonfirmantforeldra serverer og hjelper til i lokalet. Eventuelt kan vi halde fram med at soknerådet tek heile konfirmantfesten sidan dette fungerte veldig godt i år. 
Sak 27/22
Meldingar:

· Ny kyrkjeverje 

· Sissel Vartdal er ny kyrkjeverje. Ho tek til i jobben 1. juni, og er i gang med overlapping no. Ho bur i Bergen, og har brei erfaring frå Kyrkja. 
· Ny biskop i Bjørgvin

· 1. september er frist for å sende inn framlegg på kandidatar. Vi skal ha prosess på dette seinare. Om nokon har eit framlegg, kan vi ta dette opp i soknerådet. Vi kan ta dette opp som sak på fellesmøtet i august. 
· Trusopplæring: Det er tårnagenthelg for 3. klassingar i heile Jølster laurdag 21. mai. Invitasjonar er på veg i posten.
· Torsdagsklubben: Det kom 44 stykk førre torsdag. Dette er kjempegodt oppmøte!
Maria Sture

møteskrivar 


